Projekti i Historisë – Ekspozita Udhëtuese

20 Shtator – 27 Dhjetor 2004 

(5) Nga Ide në Realitet

Rrënjët e Ekspozitës Udhëtuese shtrihen në seminarin “Të Kujtojmë për Hir të së Ardhmes” i cili është organizuar nga Instituti për Bashkëpunim Ndërkombëtar i shoqatës Gjermane për Edukimin e të Rriturve (IIZ/DVV) dhe nga shoqata për Edukimin dhe Shkëmbimin Ndërkombëtar (IBB). Ky seminar u zhvillua në Hattingen dhe Weimar të Gjermanisë në Tetor të vitit 2002. Gjatë kësaj kohe 15 pjesëmarrësit nga vende të ndryshme të Europës Juglindore u njohën me metodat e ndryshme të përdorura në Gjermani të cilat shërbejnë për t’u përballur me polemikat e shumta të historisë së sotme. Në vazhdimësi të seminarit, pjesëmarrësit u përballën me sfidën e shpërndarjes së eksperiencës së fituar dhe zhvillimin e disa projekteve të reja me qëllim rivlerësimin dhe ribashkimin e historisë së përbashkët të rajonit. Në gusht të vitit 2003, në një takim në Sofie të Bullgarisë, pjesëmarrësit e seminarit krijuan idenë e një Ekspozite Udhëtuese. Qëllimi i përgjithshëm i kësaj ekspozite ishte të ekzaminonte çështje tepër të ndjeshme dhe emocionale, dhe të shpërndante metoda interaktive për mësimdhënien e historisë. 

Entuziazmi i personave të përfshirë bëri të mundur kthimin e kësaj ideje në realitet. Brenda pak muajve përfaqësues nga Shqipëria, Bosnja dhe Hercegovina, Bullgaria, Maqedonia, Rumania dhe Serbia e Mali i Zi zhvilluan tema të ndryshme, krijuan skuadra kombëtare, dhe gjetën partnerët lokalë për krijimin e ekspozitave përkatëse. Ky proces jo vetëm që prodhoi një ekspozitë tepër të mirëpritur, por ndërtoi një rrjet profesionistësh në të gjashtë vendet pjesëmarrës.

(6) Tema dhe Fokusi

Historitë e treguara në të gjitha pjesët e ekpozitës reflektojnë diversitetin e Europës Juglindore, dhe për më tepër ju do të gjeni në to një tapiceri të pasur me perspektiva të ndryshme të njerëzve, me njerëz të ndryshëm dhe metoda te ndryshme të mësimdhënies.  

Mijëra njerëz ishin burgosur në burgun e Spaçit dhe kampe të tjera pune në Shqipëri. Të gjithë këto persona ishin përcaktuar si një kërcënim potencial për shtetin komunist. Krijuesit e ekspozitës përdorën historinë gojore për të ekzaminuar këtë çështje të vështirë dhe tepër përçarëse nga e shkuara e afërt, e cila ka shumë të përbashkëta me te shkuarën e vendeve të tjera në rajon. 

Të mbijetuarit e rezistencës së armatosur antikomuniste të përshkruara në ekspozitën Rumune kanë shumë të përbashkëta me ish bashkëvuajtësit e Spaçit. Këto histori përfshijnë shembuj të përbashkët luftërash për mbijetesë, por gjithashtu të një shprese të dëshpëruar për shembjen e regjimit të asaj kohe. 

Një temë e ngjashme mund të shihet e ekspozuar nga Bosnja dhe Hercegovina. Për ata të cilët jetuan në Sarajevë, qyteti u kthye në një burg pa mure. Megjithatë dhuna nuk erdhi nga aktorët e sanksionuar nga shteti (megjithesë ushtarakët e ndryshëm vepruan me miratimin e nënkuptuar të qeverisë), por nga ekuivalentët e të fuqishmëve në një periudhë pranë anarkisë. Përsëri, si kampe burgjesh rrethimi i Sarajevos ka shkaktuar një mori traumash dhe dhimbjesh të cilat vlejnë për t’u përmendur.     

Ekspozita Bullgare prezantoi një figurë publike të Socializimit e cila nuk njihet shumë nga të rinjtë e ditëve të sotme. Ajo përmban histori personale nga individë të cilët përjetuan lëvizjet e të rinjve gjatë Socializimit. Disa nga historitë janë pozitive, disa japin informata mbi rrymat e errëta të shtypjes politike. Ana pozitive e Socializmit duhet të përmendet dhe kuptohet nga të rinjtë, pasi pa i arritur këto asnjë njeri nuk mund të kuptojë ndikimin e madh që nostalgjia për këtë periudhë ka në imagjinatën e përhapur të popullsisë në rajon.  

Karakteristika kryesore e ekzpozitës së Maqedonisë ishte një konkurs fotosh. Një konkurs fotosh është mbase një nga domethëniet më të mëdha për vendet e tjera në rajon, pasi ato përshkruajnë tema të cilat janë të rëndësishme për të gjithë. Këto tema variojnë nga shpresa e një fëmiije për një të ardhme sa më të mirë të vendit të tij, deri në skena të jetës rurale e cila pak nga pak po zhvendoset. 

Prentimi për shpresë për të ardhmen lidhet ngushtë me ekspozitën e Serbisë dhe Malit të Zi. Kjo ekspozitë tregon protestat e studentëve në 1996-1997. Këto studentë, luftuan për një të ardhme demokratike, dhe udhëhoqën rrugën për protestat e tjera që do të pasonin të cilat sollën rënien e regjimit të Miloshevicit. 

Ndërsa të gjitha ekspozitat reflektojnë diversitetin e rajonit të cilin të gjithë e kanë kaluar, temat e veçanta nuk mungojnë. 

Vetë ekspozita udhëtuese ka qenë e sukseshsme në dhënien e informacionit publikut mbi një të shkuar të përbashkët, duke shpresuar që këto çështje do të jenë në ndërgjegjen e publikut për të ardhmen e parashikuar. 

(8) “Tek populli gjejmë mençurinë, dijen dhe mundësinë”. Ky është një nga slloganët e shumtë të shkruar në muret e asaj çka ka mbetur nga rrënojat e ndërtesës së ish kampit të përqendrimit të Spaçit. Nga studentët e gazetarisë.

(9) Shqipëria: “Të Eksplorojmë të Shkuarën- Të Ndërtojmë të Ardhmen: Burgu i Spaçit”. 

Ekspozita Shqiptare ishte bazuar në projektin e historisë gojore e cila hulumton mbi ish të persekutuarit politikë të cilët ishin burgosur gjatë diktaturës komuniste të Enver Hoxhës. Ekspozita u fokusua në burgun famëkeq të Spaçit, dhe përpiqet të tregojë influencën e regjimit totalitar në jetën e këtyre njerëzve. Ekspozita konsiston në katër panele, libra të shkruajtur nga ish të burgosur mbi burgun, impresione të studentëve mbi kampin me punë të detyruar të Spaçit dhe nga një film dokumentar të krijuar nga vetë projekti. 

Paneli i parë (shiko majtas) tregon një hartë të Shqipërisë. Burgjet dhe kampet e punës janë shënuara, dhe siç vihet re disa nga ato janë përqendruar në zona tepër të largëta të vendit. Politika gjatë regjimit komunist ishte ajo e syrgjynosjes së këtyre burgjeve sa më larg njerëzimit të ishte e mundur.  

(10) Paneli i dytë   (shiko faqen përballë, majtas) i dedikohet Spaçit. Paneli prezanton foto të ish të burgosurve, të cilët i përkisnin klasave të ndryshme të shoqërisë (klerikë,  shkrimtarë, bujq, doktorë, mekanikë, artistë, bufetjerë etj.) por të cilët të gjithë kishin shprehur publikisht mospërputhjen me politikat e regjimit të asaj kohe. Qendra e panelit tregon simbolin e ekspozitës: prangat e komunizimit nga burgu i Spaçit. Si një shenjë shpërblimi për të gjithë ata që vuajtën në këtë burg ne do të donim t’i shikonim ato të thyera. 

Paneli i tretë (faqja e kundërt, djathtas) portretizon  një nga revoltat më të rëndësishme në Shqipëri, e cila ndodhi në Spaç nga 21 deri më 23 May të 1973. Revolta kishte një domethënie të veçantë pasi ishte një nga të parat dhe një nga revoltat më të mëdha në burgjet e të përndjekurve politikë në Europën Lindore. Në fotot e panelit ju mund të shikoni të ngritur një flamur Shqiptar pa yllin e verdhë të komunizmit. Kjo është një shenjë e aspiratave të të burgosurve për demokraci dhe liri. Paneli tregon gjithashtu fotot e dy të burgosurve të ekzekutuar të cilët luftuan gjatë revoltës për të mbrojtur flamurin e demokracisë nga Komunistët. Një foto tjetër tregon gjyqtarin i cili ri-dënoi më shumë se 100 të burgosur të cilët kishin marrë pjesë në këtë revoltë. Së fundi, paneli tregon  gjithashtu fotot e të burgosurve të cilët luajtën një rol tepër aktiv gjatë revoltës.   

Paneli i fundit, i quajtur “Jeta në Liri” (nuk tregohet këtu), prezanton jetën post-komuniste të ish të dënuarve politikë.  Pavarësisht se shumë njerëz vdiqën në burgjet e diktaturës komuniste, dhe shumë të tjerë vuajtën dhe vazhdojnë të vuajnë sëmundje të ndryshme mendore për shkak të gjurmëve që eksperiencat tepër tramautike lanë tek ato, ka akoma shumë ish të burgosur të cilët përpiqen të ndërtojnë një jetë më të mirë me ardhjen e tranzicionit.  Disa nga ato kanë organizuar dhe marrë pjesë në aktivitete kombëtare dhe ndërkombëtare, me qëllim prezantimin e ndikimit historik të Komunizmit. Disa të tjerë përpiqen t’i transmetojnë kujtimet e tyre brezave të rinj nëpërmjet historive gojore, apo duke shkruar artikuj e libra të ndryshëm.   

Pesëdhjetë vullnetarë kontribuan në projektin e historisë gojore e cila krijoi këtë ekspozitë. Këto vullnetarë përfshinin studentë nga fakultete të ndryshme, të cilët kishin mundësinë të drejtonin intervista dhe vizitonin burgun e Spaçit. Ata gjithashut kontribuan me mendimet e tyre të sjellura në formën e eseve të shkurtra reflektuese, të cilat u shpërndanë gjatë ekspozitës. Ekspozita prezanton gjithashtu disa nga librat të shkruar nga dëshmitarë okularë të asaj kohe, të cilët kishin kaluar pjesën më të madhe të jetës së tyre në burgjet politikë të Shqipërisë. Një nga elemntët e tjerë kyç të ekspozitës është filmi dokumentar i cili është regjistruar nga skuadra Shqiptare gjatë udhëtimit të tyre në Spaç. Filmi prezanton një udhëtim të shkurtër në rrënojat e Spaçit dhe në territorin përqark, dhe përmban intervista me banorë lokalë, ish të burgosur dhe ish punëtorë të minierës së Spaçit. 

(13) Bosnja dhe Hercegovina: “Sarajevo gjatë Jugosllavinë Socialiste dhe Luftës 1992-1995”. 

Ekspozita nga Bosnja dhe Hercegovina përshkruante historinë reçente të Sarajevos, nga periudha socialiste në luftën nga 1992-1995, dhe nga rikonstruksioni deri në ditët e sotme. Fotot, posterat, dhe filmat paraqesin ndryshimet që kanë ndodhur në kryeqytet gjatë periudhave historike. Informacioni i bashkëngjitur dokumenton historinë e këtij qyteti.  

Sarajevo është vendosur në një luginë malore e cila shkon nga lindja në perëndim, dhe mbaron në rrafshinën e Sarajevos. Lumi Miljacka përshkon qytetin, dhe mbi të janë ndërtuar shumë ura të cilat përdoren nga vendasit si pika referimi. 

Qyteti ka qenë gjithnjë në një pikë kyçe strategjike në rrugën ndërmjet bregut Dalmat dhe rrafshinës së Panonit.  Vendbanimi i parë në këtë rajon fillon në kohën e Bronzit, ku pjesë të qytetit të vjetër, pjesa perëndimore, dhe lindja u krijuan gjatë periudhës së Halstadt. Këto vendbanues të hershëm ndërtuan kështjella prej druri, guri dhe argjinatura nga toka. Rreth vitit 400 BC (para Krishtit) vendasit autoktonë u dëbuan nga Keltët, të cilët ishin përzënë paraprakisht nga Romakët. 

(14) Në kohën e Romakëve, ky territor njihet me emrin Iliria. Vendi ishte pushtuar nga Romakët në shekullin e I para Krishtit, dhe më pas ishte përvetësuar në provincën Romake të Dalmacisë. Kështjellat Ilirase ishin shkatërruar, por rrugët Romake më pas u kthyen në themelet e rrugëve ekzistuese të rajonit. 

Qendra moderne e Sarajevos i ka fillimit në shekullin e 15 kur Isa- Bej Ishakoviç ndërtoi lagjen e parë banuese rreth xhamisë së sotme Perandorake, përgjatë “sarajeve” ose godinave Osmane nga i cili dhe vetë qyteti merr emrin e tij.

Në 1878, mbas rënies së Perandorisë turke, Bosnja ra nën influencën e Perandorisë Austro-Hungareze. Proçesi i kolonizimit Austro-Hungarez çoi në një transformin brenda qytetit, si në ndërtesa të reja, ura, dhe pasazhe të shumta të cilët u ndërtuan sipas stilit të asaj kohe të Europës Qendrore.  Gjatë kësaj periudhe qyteti pati rritje tepër të lartë të popullsisë, nga 21,337 banorë në 1879, në 50,000 në 1910. Shumë nga pikturat paraqesin ndërtesat me karakteristikat unike të arkitekturës së atyre epokave.

Në periudhën pas Luftës së Parë botërore, Bosnja dhe Hercegovina u bënë pjesë e Mbretërisë Jugosllave, së bashku me Serbinë, Kroacinë dhe Slloveninë. Mbas Luftës së Dytë Botërore, Bosnja u bë pjesë e Republikës Federale të Jugosllavisë. Një seri fotosh karakterizojnë skena historike të Sarajevos, duke ilustruar jetën gjatë Socializimit. Kjo periudhë çoi në modernizimin e Sarajevos, dhe zhvillimin e saj në një qytet të madh dhe modern. Vlen për t’u përmendur fakti që Sarajevo ka qenë vendndodhja e Lojrave Dimërore Olimpike të vitit 1984. 

Një tjetër grup fotosh paraqesin luftën. Një poster tregon vijën kryesore të betejës në qytet, mbrojtësit e Bosnjës dhe forcat rrethuese Serbo-Boshnjake. Shumë nga fotot tregojnë dëmin që i është bërë qytetit, me pamje nga ndërtesat e shkatërruara dhe shtëpi të dëmtuara nga plumbat e armëve. Rrethimi i Sarajevos, mbaroi në 1995, mbasi Kroacia, Bosnje Hercegovina dhe Serbia e Mali i Zi, nënshkruan Marrëveshjen e Paqes së Dejtonit, dhe shumë grupe shpallën armëpushimin. 

Seria e fundit e fotove tregon proçesin në vazhdim të rikonstruksionit e të riparime të shumta në qytet. Këto foto tregojnë për shpresën e re dhe optimizmin e njerëzve si dhe potencialin e tyre për të ardhmen.    

Ekspozita gjithashtu paraqet dy filma. Një nga filmat është i lidhur me historinë e Sarajevos, fillimet, njerëzit të cilët e ndërtuan atë, zhvillimin e shtetit përgjatë shekujve. Tjetri paraqet skena autentike nga tmerret e luftës, shkatërrimet, dhe vuajtjet e njerëzve gjatë këtyre periudhave. 

(15) Fundi: Biblioteka e qytetit pësoi dëme të shumta për shkak të gëzhojave të cilat shkatërruan kupolën e qelqtë. Ajo ishte piketuar gjithahstu nga zjarrëvënëset. 

(16) Fotot dhe posterat me qëllime propagandues pranë kujtimeve të rinisë të mëparshme.  

(17) Bullgari: “Rinia Socialiste Bullgare 1944-1989”

ekspozita Bullgare u paraqit nëpërmjet disa paneleve me foto, dokumenta, gazeta,  slloganë dhe histori personale. 

Të gjithë materialet e paraqitura janë nga Muzeu Historik Kombëtar i Sofies, ndërsa të gjithë historitë personale (historia gojore) është riprintuar nga faqja e internetit “www.spomeniteni.org” dhe projekti i tyre i quajtur, “Unë kam jetuar në Socializëm”. Qëllimi kryesor i ekspozitës ishte të krijonim hapësira për dialog ndërmjet rinisë së sotme dhe njerëzve të cilët jetuan rininë e tyre në Socializëm.  Ekspozita paraqet një panoramë  të lëvizjes së Rinisë Bullgare Socialiste nëpërmjet fotove, imazheve, slloganeve dhe historive personale. Më poshtë paraqiten dy nga këto histori: 

(18) Dora Përshëndetëse

Nga Nikola Stavrev, ish foto reporter në gazetën “Trud” (Puna)

çdo vit në 1 Maj (Dita e Punëtorëve) ka qenë traditë, që në këtë ditë në Bullgari të vinin sindikata të huaja për t’a vizituar atë.  Ata bënin takime me grupe të dalluar punëtorësh dhe gjithashtu vizitonin ndërmarrje “të përshtatshme” të vendit. Miqtë gjithnjë merrnin pjesë në festimet e datës 1 në Sofie. Disa nga ata merrnin pjesë edhe në tribunën e Mausoleum së bashku me partinë e parë dhe liderat e sindikatës.  Të nesërmen e asaj ditë, çdo gazetë e Sofies raportonte mbi ngjarjen. 

Nuk më kujtohet viti i saktë, por një herë mbas shumë festimesh, lideri i delegacionit Frances, më tregoi një foto të madhe në faqen e parë të gazetës “truf”. Kjo foto paraqeste tribunën e Mausoleum ku të gjithë të pranishmit po përshëndetnin me dorë njerëzit. Një nga ata ishte anëtar i sindikatës Francezë. I habitur ai më pyeti, “Si është e mundur që kjo foto tregon që unë jam duke përshëndetur me dorë turmën, ndërkohë që unë kurrë nuk e kam bërë një gjë të tillë?” 

Përgjigja ishte shumë e lehtë, por njëkohësisht dhe shumë e vështirë për t’u kuptuar nga ai. Dora përshëndetëse tregonte kënaqësinë nga puna entuziaste e punëtorë Bullgarë. Sipas urdhërave të shtetit dhe Liderave të Partisë, të gjitha fotot duhet të tregonin se si të gjithë zyrtarët përshëndesnin me dorë turmën. Është kaq e lehtë të presësh një dorë përshëndetëse nga fotoja e dikujt e t’a vesh atë kudo tjetër ku ti nevojë!   

Dasma

Nga Ivan Ginev (48), këshilltar, Sofie

Ishte viti 1971. Mbasi mbarova shkollën e detyrueshme të brigatës, shkuam në bregun e Detit të Zi me disa shokë (për herë të parë pa prindër). Atje takova një vajzë shumë të bukur çeke.  E ftova në një restorant edhe pse kisha shumë pak leva në xhep (sa e guximshme nga ana ime!). Emri i restorantit (në plazhin Dielli (Sunny), ngjitur me rezidencën “Emona”) ishte Harpoon. Restoranti ishte bosh, por kamarieri më tha, “Djalë, ne nuk mund të ju shërbejmë, për shkak të flokëve tuaj të gjatë!” (Floku im nuk ishte më i gjatë se 10 cm). Besoj se turpi im ishte shumë i dukshëm pasi vajza çeke më pyeti se çfarë kishte ndodhur. Për të dalë nga situata e pazakontë i thashë: “Kamarieri na kërkon ndjesë pasi nuk mund të na shërbejë sepse restoranti është prenotuar për një dasëm”. 

(19) Imazhi publik i lëvizjes së rinisë Socialiste

(21) Maqedoni: “E Ardhmja”

Ekspozita Maqedonase ishte ndarë në tre pjesë. Seksioni i parë prezantonte Maqedoninë gjatë Perandorisë Osmane, dhe lindjes së lëvizjes Maqedonase për pavarësi. Seksioni i dytë është bazuar në një përmbledhje fotosh të quajtur “Maqedonia Sot”. Dy postera paraqesin informacion shtesë mbi ngjarjet më të rëndësishme të Maqedonisë, dhe prezantojnë dy biografi të shkurtra të personaliteteve më të famshme. 

Ky seksion mbi perandorinë Osmane (shikoni faqen në vijim) përfshin një përshkrim të shkurtër të historisë së asaj periudhe, dhe influencën e saj në shtetin modern Maqedonas. Gjatë kësaj periudhe, ka pasur shumë ndryshime etnike dhe demografike, si edhe transformime nga shtet feudal në ferma tregtare, të administruara nga pronarët në mungesë. Kësaj iu bashkëngjit një tekst mbi ngritjen e lëvizjes Maqedonase për pavarësi. 

(22) Organizata kryesore politke e kësaj periudhe ishte Organizata e Revolucionit të Brendshëm Maqedonas (IMRO), i cila u përshkrua nëpërmjet fotove, ekstrakteve piktoreske nga ditarë, dhe imazhe të tjera. Përpjekjet e IMROs përfunduan në kryengritjen e Illinden (Dita e Shën Elijah) në 1903. Kjo kryengritje u shtyp nga forcat Osmane, por megjithatë është bërë një nga ngjarjet më të rëndësishme të zhvillimit të pavarësisë së Maqedonisë. Posteri thekson rëndësinë e lëvizjes vendase Maqedonase ndaj çështjeve politike të asaj kohe, si dhe për Republikën e Maqedonisë.    

Me anë të disa fotove dhe teksteve të tjera, një pjesë tjetër e ekspozitës përshkruan ngjarje kyçe që nga periudha e pavarësisë së Republikës së Maqedonisë në 1991. Kjo përfshin pranimin e Maqedonisë në Kombet e Bashkuara në 1993, konfliktin e Maqedonisë në 2000-2001, dhe fundin e konflikteve me nënshkrimin e “Marrëveshjes së Sistemit” në gusht të 2001. Ngjarja e fundit në këtë listë është aplikimi i Maqedonisë për anëtarësim në Bashkimin Evropian, në Mars të 2004. Kjo ngjarje mbase do të hapi rrugët për suksese të mëtejshme të Maqedonisë në të ardhmen.  

Posteri i fundit i ekspozitës tregon personalitete të cilët kanë luajtur një rol të rëndësishëm në historinë e Maqedonisë, dhe krijimin e identitetit modern Maqedonas. Këto figura fillojnë nga Aleksandri i Maqedonisë, Goce Delchev, lider i IMROS, tek poetët si Blaze Konesi. Të gjithë këto ishin ilustruar me foto dhe biografi të shkurtra. 

Disa nga individët e përzgjedhur rezultuan të diskutueshëm. Aleksandri i Maqedonisë konsiderohet me origjinë Helenike. Shën Cyril dhe Methodius, të cilët krijuan alfabetin cirilik, u përcaktuan nga publiku Bullgar si figura të shquara Bullgare. Ndërsa publiku Shqiptar mohon paraqitjen e figurës së Nënë Terezës në panelin Maqedonas duke e quajtur atë Shqiptare. Megjithatë, të gjithë këto figura e kanë origjinën në rajonin e Maqedonisë, dhe ato ilustrojnë rolin e rëndësishëm që të gjithë këto grupe etnike në Ballkan, kanë luajtur në zhvillimin e njëri tjetrit.  

Komponenti i konkursit me foto të ekspozitës Maqedonase, u kërkoi pjesëmarrësve foto edhe nga “Maqedonia e Ditëve të Sotme”. Ekspozita hapëse në Shkup, Maqedoni, karakterizohej nga 200 fotot e mbledhura gjatë konkursit. Ekspozita udhëtuese përfshinte dyzet fotografët më të mirë, së bashku me fituesit e konkursit. Fotot ishin fokusuar në pjesën më të madhe mbi banorët dhe peisazhin e maqedonisë, dhe rezultatet ishin tepër krijuese, duke pasqyruar kreativitetin dhe diversitetin e të gjithë  pjesëmarrësve. Me më tepër se dyzet fotot, konkursi formoi bazën e ekspozitës Maqedonase, dhe në të vërtetë gjithçka e paraqitur flet vetë. Fotoja fituese titullohet, “E Ardhmja”, e cila i huazon emrin e saj edhe kësaj ekspozite. 

(24) Pjesëza nga ditari dhe armët e përdorura nga partizanët

(25) Rumani: “Rezistenca e Armatosur Antikomuniste në Rumani, gjatë viteve 1944-1962”

Projekti i historisë gojore të Rumanisë tentoi të zbulonte të shkuarën nëpërmjet perspektivave të dëshmitarëve okularë dhe pjesëmarrësve. Qëllimi i saj ishte të mblidhte dëshmi në mënyrë që të gjallëronte dhe të përjetësontë njerëzit e thjeshtë të cilët nëpërmjet bëmave dhe fjalëve të tyre krijuan historinë. Megjithatë, projekti dhe ekspozita sollën së bashku historinë të parë nga sytë e atyre të cilët e krijuan atë, dhe ashtu siç është e pllakosur në dokumentat e shkruar në mënyrë që të krijonte një pamje më të qartë dhe të saktë të së shkuarës. 

Ekspozita ishte fokusuar më tepër në lëvizjen e armatosur antikomuniste Rumune gjatë pas-luftës (1944-1962), edhe pse projekti i historisë gojore hetonte ngjarjet e 1939-1989. 

Gjatë Luftës së Dytë Botërore, ushtria Sovjetike gradualisht imponoi komunizmin në Rumani dhe në vende të tjera të Europës. Me mbështjetjen e Bashkimit Sovjetik, Partia Komuniste Rumune arriti të shkatërrojë një sistem të rrënjosur politik, ekonomik dhe social, dhe e zëvendësoi atë me një sistem të bazuar në modelin Sovjetik. 

(26) Regjimi i ri i imponuar nga Moska dhe Partia Komuniste Rumune krijoi pakënaqësi të shumta tek njerëzit. Si rezultat, njerëzit filluan të luftojnë apo rezistojnë me forma të ndryshme. Rezistencat e armatosura në male rezultuan me impakt më të madh për shkak të përmasave dhe veprimeve të tyre.  

Grupet rezistente gjatë viteve 1944-1962 zakonisht arrinin në 10 anëtarë. Shumica e tyre ishin djem të rinj, por kishte raste kur edhe gratë vendosnin të bashkohenin me rezistencën. Besimi i tyre politik nuk ishte relevant; ajo çka i bashkoi ato ishte rezistenca kundër sistemit Komunist i cili po shkatërronte gjithçka që ato kishin besuar më parë. Këto grupe nuk ishin të lidhur më njëri tjetrin, dhe shumë prej tyre u ngritën nga rajone të ndryshme.   

Autoritetet komuniste reaguan me terrorr dhe shtypje, duke u përpjekur herë pas here të asgjësojnë grupet, veçanërisht gjatë viteve 1948-1953 dhe 1957-1960. Rezultatet  ishin shpesh të llahtarshme: shumë nga partizanët u vranë,dhe disa nga to u prangosën për jetë. Familjet u ndanë nga njëra tjetra, gjë kjo që ka lënë një sërë traumash të cilat janë akoma prezente në Rumaninë e ditëve të sotme. 

Grupet e rezistencës vepruan në të gjithe vendin, veçanërisht në male dhe pyje ku Siguria e Shtetit dhe Policia kishin vështirësi për t’i gjetur. Grupet vepronin pa një plan afatgjatë specifik, por ato shpresonin që një konflikt i ri ndërmjet Bashkimit Sovjetik dhe Europës Perëndimore do të ishte një ndihmë e  madhe për rezistencën. Kishte edhe njerëz të cilët arratisenin nëpër male në mënyrë që t’u shpëtonin shtypjes Komuniste, por shumica e këtyre njerëzve mbetën të izoluar, dhe nuk arritën të bashkohenin me ndonje grup të rezistencës. 

Studimi i rezistencës së armatosur antikomuniste në Rumani filloi pak mbas vitit 1989, dhe shumë artikuj janë publikuar mbi këtë çështje. Megjithatë, akoma ka mosmarrëveshje mbi numrin e partizanëve dhe refugjatëve të periudhës ndërmjet viteve 1944-1062. Shumica e vlerësimeve të bëra sugjerojnë se ishin rreth qindra partizanë, plus mijëra mbështetës të tjerë të lëvizjes së tyre. 

Kjo ekspozitë prezanton vetëm një pjesë të vogël të asaj çka fenomeni historik i rezistencës së armatosur antikomuniste në Rumani përfaqëson. Në të gjithë botën, kishte raste kur njerëzit vdisnin për shkak se kundërshtonin regjimin i cili u mohonte atyre të drejtat dhe liritë themelore njerëzore. Historia e rezistencës së armatosur antikomuniste në Rumani tregon që sakrifica të tilla janë të dobishme për vendin. 

(27) Personalitete të rëndësishëm të përfshirë në lëvizjen partizanase

(29) Serbia dhe Mali i Zi: “Protesta e Studentëve 1996-1997”

Ekspozita nga Servia dhe Mali i Zi dokumentonte demostratat publike që ndodhën ndërmjet vitit 1996 dhe 1997 në Beograd. 

Historia mbrapa protestës fillon në vitet 1990, kur Ish Jugosllavia përjetoi një mori luftërash të cilat çuan në kriza të rënda sociale dhe politike. 

Gjatë kësaj kohe, Slobodan Miloshevic e shpalli veten e tij si autokrati qeverisës i Serbisë duke dënuar mediat dhe eliminuar çdo opozitë politike. Megjithatë, elita intelektuale e cila konsitonte në studentë, profesorë, politikanë dhe profesionistë, tentuan të sfidojnë këtë fuqi autokrate të Z. Miloshevicit  duke organizuar një seri demostratash. 

(30) Një nga këto demostrata të organizuara nga ky grup ndodhi në 9 Mars të vitit 1991. Megjithëse policia, e cila vepronte sipas urdhërave të drejtpërdrejtë të dhëna nga Miloshevici e shtypi demostratën paqësore forcërisht dhe arrestoi disa nga liderat dhe organizatorët e saj. Më shqetësues  ishte sulmimi i protestuesve nga policia e cila ecte në rrugët e  Beogradit me tanket ushtarake në mënyrë që njerëzit të shpërndahenin. 

Studentët e Universitetit të Beogradit ishin nga zërat e parë të cilët shprehën pakënaqësinë e tyre ndaj policisë së Miloshevicit. Me anë të protestave, studentët shprehën kundërshtimin e tyre ndaj luftërave që po pasonin në ish Jugosllavi, dhe kontrollin e rreptë ndaj mediave dhe policisë nga Miloshevici, të cilat ishin dhe faktorët kryesorë të qeverisjes autokratike në Serbi. Pavarësisht nga këto përpjekje, Z. Miloshevic arriti me sukses të manipulonte krizën ekonomike dhe politike e cila kishte mbërthyer Serbinë, duke ngurtësuar pozicionin e tij si President të Serbisë, dhe më saktësisht Sundues i Vetëm i Serbisë.   

Me kalimin e viteve 1990, situata politike dhe ekonomike e Serbisë u përkeqësua duke çuar në demostrata kombëtare gjatë viteve 1996 dhe 1997. Në Nëntor të vitit 1996, në Serbi u mbajtën zgjedhjet bashkiake, ku pavarësisht nga kontrolli i madh ndaj mediave nga Miloshevici dhe partia e tij, qytetarët e Beogradit arritën me sukses të zgjidhnin  liderat e tyre të rinj. 

I pakënaqur nga rezultatet e zgjedhjeve, regjimi i Z. Miloshevic i anulloi ato. Ky abuzim flagrant i fuqisë, i cili dhunonte çdo princip demokratik, shkaktoi një revoltë masive, të cilëve iu bashkuan dhe studentët zyrtarisht në 22 Nëntor të vitit 1996. Studentët kërkuan rimarrjen e të drejtave të tyre demokratike, dhe gjithashtu kërkuan dorëheqjen e kancelarit dhe zëvendës kancelarit të studentëve të cilët kishin injoruar protestat e studentëve. Përveç studentëve, në demostratë morën pjesë edhe profesorë, aktorë, artistë, muzikantë dhe figura të tjera të shquara te Serbisë. Megjithëse të gjithë demostruesit ishin tepër paqësor, dhuna filloi me ardhjen e policisë e cila qëllimisht ndalonte qytetarët. Megjithatë, studentët arritën të ruanin me sukses “shpirtin”  e Serbëve, dhe demostruan që rinia me anë të vendosmërisë, inteligjencës dhe optimizimit, mund t’a bëjë botën një vend më të mirë për të jetuar. Përpara pengesave të pakapërcyeshme studentët vazhduan të kërkonin drejtësi ndërsa mbanin sensin e tyre të humorit dhe shpresën për të ardhmen. 

Megjithëse protestat mbaruan zyrtarisht në 20 Mars të vitit 1997, lufta për demokraci vazhdoi për shumë vite me radhë, dhe mesa duket pati sukses. Në 5 tetor të vitit 200, Miloshevici u rrëzua zyrtarisht nga pozita e tij. 

(32) Foto nga Ceremonia e Hapjes  

foto në këtë pjesë përfshijnë pamje nga ceremonitë e hapjes së ekspozitës në Shqipëri, Bosnje dhe Hercegovinë, Maqedoni dhe Serbi e Mali i Zi. Ekspozita u paraqit në shumë institucine të rëndësishëm të rajonit. Kjo varion nga Shtëpia e Ushtrisë në Shkup, Maqedoni,  në Muzeun Kombëtar në Shqipëri, deri në Filarmonikën Kombëtarë në Sofie, Bullgari. Larmia e këtyrë vendeve të njohura tregoi që ekspozita mund të përfshijë një publik tepër të gjerë. 

Në disa vende, ekspozita u shoqëruar nga seminare e punë me grupe. Gjatë shfaqjes së eskpozitës në Shqipëri, u organizua një tavolinë e rrumbullakët me mësues të historisë. Ato diskutuan mbi rëndësinë e ngjarjeve të paraqitura në ekspozitë, dhe biseduan rreth potencialit të përdorimit të historisë gojore si një metodë për mësimin e historisë. Në Bullgari gjatë javës së Të Mësuarit Gjatë Gjithë Jetës, u paraqitën disa nga produktet aktuale të cilët formonin bazën e posterave të ekspozitës udhëtuese. Këto elementë të ardhura nga Muzeu Kombëtar, përfshinin postera, uniforma, medalje, ditarë, foto dhe parrulla. Ekspozita në Rumani përfshinte publikimin e disa punimeve akademike mbi rezistencën antikomuniste. 

(33) Hapja e ekspozitës në Shkup në 20 Shtator 2004

(34) Fjalimi i Z. Jochen Blanken gjatë ceremonisë hapëse në Shqipëri dhe e pjesëmarrësve

(36) Foto nga konkursi i fotove “Maqedonia Sot”

(39) Në këtë faqe: ekspozita në Sarajevë. Faqja tjetër: impresione nga Tirana.

(40) Ekspozita e Beogradit, Nëntor 2004. 

